
സംഗ്രഹം

ആധുനികതയുടെ ഉല്പന്നമായ ‘റേഡിയ�ോ (Radio) എന്ന കേള്‍ വിമാധ്യമം സാ�ദായിക 
ആശയവിനിമയ പരിസരത്തെ മാത്രമല്ല മാറ്റിമറിച്ചത്‌. വ്യക്തിയുടെ ചിന്താപദ്ധതിയെയും 
സാംസ്മാരിക-വ്യവഹാരമണ്ഡലത്തെയാകമാനം അത്‌ ഉടച്ചുവാര്‍ത്തു. ആകാശവാണി 
എന്ന പ�ൊതുജനമധ്യമത്തെ മുന്‍നിര്‍ത്തി പ്രക്ഷേപണകലയില്‍ ഭാഷയും പ്രയ�ോഗവും 
എങ്ങനെ പ്രവര്‍ത്തിക്കുന്നു എന്ന്‌ അടയാളപ്പെടുത്തുകയാണ്‌ പ്രബന്ധം.

താക്കോല്‍ വാക്കുകള്‍: റേഡിയ�ോ, ആധുനികത, ശ്രവ്യമാധ്യമം, റേഡിയ�ോഭാഷ, 
അനൗണ്‍സർ, അനൗണ്‍സ്‌മെന്റ്, ലൈവ് പരിപാടി, റെക്കോർഡിംഗ് പരിപാടി, 

അച്ചടി, ദൃശ്യമാധ്യമങ്ങളില്‍നിന്നു ഭിന്നമായ ഒരു വിനിമയപാരമ്പര്യമാണ്‌ കേള്‍ വിയുടെ 
മാധ്യമമായ റേഡിയ�ോ പിന്തുടരുന്നത്‌. അച്ചടിമാധ്യമങ്ങള്‍ക്ക്‌ നിഘണ്ടുവും ദൃശ്യമാധ്യമങ്ങള്‍ക്ക്‌ 
കാഴ്ചയും ശരീരഭാഷയും ആശയവിനിമയത്തെ സാധൂകരിക്കുമ്പോള്‍ ശ്രവ്യമാധ്യമത്തിന്‌ ആഖ്യാനം 
മാത്രമാണ്‌ സംവേദനമാര്‍ഗ്ഗം. പ്രക്ഷേപണത്തിലെ ഭാഷാരീതിയും പ്രയ�ോഗതലവും വിശദമായി 
പരിശ�ോധിക്കുകയാണ്‌ ഈ പ്രബന്ധത്തില്‍.

റേഡിയ�ോഭാഷ

അച്ചടി, ദൃശ്യമാധ്യമങ്ങളില്‍ നിന്നു വ്യത്യസ്തമായി കേള്‍ വിയുടെ ഭാഷയാണ്‌ റേഡിയ�ോഭാഷ.' 
""ഓര�ോ വാക്കും സംസാരിക്കുന്നു എന്നത്‌ റേഡിയ�ോഭാഷയുടെ പ്രത്യേകതയാണ്‌'' (കെ.എ. ബീന, 
2013:76). ശ്രോതാവിന്‌ ഒരു തവണമാത്രം പറഞ്ഞുക�ൊടുക്കുന്ന രീതിയാണ്‌ റേഡിയ�ോ മുന്നോട്ടുവയ്ക്കുന്നത്. 
അതുക�ൊണ്ടുതന്നെ ഒരു പ്രാവശ്യം കേട്ടാല്‍ വിഷയത്തെക്കുറിച്ച്‌ കൃത്യമായ ആശയവിനിമയം 
സാധ്യമാകുന്ന തരത്തിലായിരിക്കണം പ്രക്ഷേപണകലയ്ക്കുവേണ്ടിയുള്ള ഭാഷ തയ്യാറാക്കാന്‍.  "റേഡിയ�ോ 
പ്രഭാഷണം കേട്ടുക�ൊണ്ടിരിക്കുന്ന ശ്രോതാവിന്‌ നിഘണ്ടുവിനെ ആശ്രയിക്കേണ്ടതായി വരുന്ന 

ഒരവസ്ഥ ദയനീയമാണ്‌ '' (എം.കെ. ശിവശങ്കരന്‍ 2011:51). അത്തരമ�ൊരു അവസ്ഥ ശ്രോതാവിന്‌ 
നേരിടേണ്ടി വരുന്നത്‌ ആ പരിപാടിയുടെ പരാജയത്തെയാണ്‌ കാണിക്കുന്നത്‌. ലളിതമായ ഭാഷയാണ്‌ 
അഭികാമ്യം. ഭാഷയെ ശബ്ദരൂപമാക്കുമ്പോള്‍ വാക്കുകള്‍ പരമാവധി ചെറുതാക്കി ആശയം പൂര്‍ണ്ണമായും 
മനസ്സിലാക്കുന്ന വിധത്തിലായിരിക്കണം സ്‌ക്രിപ്റ്റ്‌ (വിവരണം) തയ്യാറാക്കാന്‍. സാങ്കേതിക 
പദങ്ങള�ോ ശാസ്ത്രീയപദങ്ങള�ോ ഉപയ�ോഗിക്കുമ്പോള്‍ പൂര്‍ണ്ണമായും അര്‍ത്ഥം കേള്‍ വിക്കാരനു 
കിട്ടിയിരിക്കണം. ഉച്ചാരണനിയമങ്ങള്‍ക്കനുസൃതമായുള്ള ലക്ഷണയുക്തമായ ഭാഷയും, ദേശ-ഗ�ോത്ര 
ഭേദത്താല്‍ ഉച്ചരിക്കപ്പെടുന്ന ഭാഷാവ്യതിയാനങ്ങളും ചേര്‍ന്നതാണ്‌ പ്രക്ഷേപണഭാഷ''യെന്ന്‌ പ്രക്ഷേപണ 
വിദഗ്ധനായ കെ.എ. മുരളീധരന്‍ അഭിപ്രായപ്പെടുന്നു (2020:68). ഭാഷയും ഭാഷാമാറ്റങ്ങളും ചേര്‍ന്ന 
വിനിമയസങ്കേതത്തെ പ്രക്ഷേപണ കലയ്ക്കായി വാര്‍ത്തെടുക്കുമ്പോള്‍ ലക്ഷ്യം ശ്രോതാക്കള്‍ മാത്രമാണ്‌ 
എന്ന തിരിച്ചറിവ്‌ പ്രക്ഷേപകര്‍ക്കുണ്ടായിരിക്കണം. വായനയുടെ ഭാഷയില്‍നിന്ന്‌ കേള്‍ വിയുടെ 
ഭാഷയിലേക്ക്‌ ഭാഷയെ മാറ്റിയെടുക്കേണ്ടതുണ്ട്‌.

""ദാ എന്റെ കയ്യില്‍ ഇത്രയും പണമേയുള്ളു''..............

പ്രസ്തുതവാക്കുകള്‍ റേഡിയ�ോയില്‍ കൂടി കേള്‍ക്കുന്ന ശ്രോതാക്കള്‍ക്ക് വ്യക്തമാകില്ല. അതിനാല്‍ 
ഇവിടെ സംവേദനം സാധ്യമാകാതെ വരുന്നു.

എന്നാല്‍ ''എന്റെ കൈയ്യില്‍ ആയിരം രൂപയുണ്ട് ''..............

എന്നു പറയുമ്പോള്‍ സംവേദനം പൂര്‍ണ്ണമാകുന്നു. സംശയങ്ങള്‍ക്കിടവരുത്താതെ ആശയങ്ങളെ 
രേഖപ്പെടുത്താന്‍ പ്രക്ഷേപണഭാഷയ്ക്കു കഴിഞ്ഞിരിക്കണം.

ഭാഷാപ്രയ�ോഗം

പ്രക്ഷേപണകലയില്‍ ഭാഷയുടെ പ്രകടനരൂപമായ ശബ്ദത്തെ എങ്ങനെ കൈകാര്യം ചെയ്യണം 
എന്നത് വളരെ പ്രധാനമാണ്. "ലളിതമായ ഭാഷയും സരളമായ അവതരണവും ശ്രദ്ധിക്കപ്പെടും'' (എം.
കെ. ശിവശങ്കരന്‍ 2011: 53). പ്രക്ഷേപണകലയില്‍ ഭാഷ (ശബ്ദം) ഉപയ�ോഗിക്കുന്നവര്‍ പ്രധാനമായും മുന്ന് 
വിഭാഗക്കാരാണ്.

1. അനൗണ്‍സര്‍  2. പ്രക്ഷേപകര്‍  3. വിഷയവിദഗ്ധര്‍ ഇവ വിശദമായി പരിശ�ോധിക്കാം.

അനൗണ്‍സറും അനൗണ്‍സ്‌മെന്റും

അനൗണ്‍സ്‌മെന്റ് (announcers) എന്നാല്‍ പ്രഖ്യാപകര്‍, വിളിച്ചുപറയുന്നവര്‍, പ്രസ്ഥാപകര്‍, 
വിളംബരം ചെയ്യുന്നവര്‍, അവതാരകര്‍, പരസ്യപ്പെടുത്തുന്നവര്‍, അറിയിക്കുന്നവര്‍ എന്നൊക്കെയാണ് 
അര്‍ത്ഥം കലിക്കുന്നത് (ഇ.പി. നാരായണഭട്ടതിരി 2016:362). പ്രക്ഷേപണസമയത്ത് പരിപാടികളെ 
മുന്നോട്ടുക�ൊണ്ടുപ�ോകുന്നത് അനൗണ്‍സറാണ്. ശ്രോതാക്കളുമായി നിരന്തരം സംസാരിക്കുന്നതും 
അനൗണ്‍സര്‍മാരാണ്. നിലയത്തെ ശ്രോതാക്കളുമായി കൂട്ടിയിണക്കുന്ന കണ്ണിയാണ് അനൗണ്‍സര്‍. 
''ഓര�ോ പരിപാടികളെപ്പറ്റിയും സദസ്യരെ പറഞ്ഞുമനസ്സിലാക്കി അവരുടെ ശ്രദ്ധ ആകര്‍ഷിക്കുന്ന 
അവതാരകരെപ്പോലെയാണ് റേഡിയ�ോ പ്രഖ്യാപകര്‍'' (നാഗവള്ളി, 1982:27). പറഞ്ഞ വാക്കുകള്‍ 
തിരിച്ചെടുക്കാന്‍ കഴിയാത്തതിനാല്‍ ഏറെ ശ്രദ്ധയ�ോടെയും ജാഗ്രതയ�ോടെയും ചെയ്യേണ്ട 
പ്രവര്‍ത്തനമാണ് അനൗണ്‍ സ് മെന്റ്. വാര്‍ത്താവായനക്കാരും അനൗണ്‍സറുടെ തലത്തിലാണ് 
നിലക�ൊള്ളുന്നത്.

'അനൗണ്‍ സ് മെന്റ് (announcement) എന്നാല്‍ അറിയിപ്പ്, അറിവ് ക�ൊടുക്കല്‍ എന്നൊക്കെയാണ് 
അര്‍ത്ഥം കല്പിക്കുന്നത് (ടി. രാമലിംഗപിള്ള, 1983:43). പ്രക്ഷേപണത്തിലെ ചാലകശക്തികളാണ് 
അനൗണ്‍സറും അനൗണ്‍സ്‌മെന്റും. തയ്യാറാക്കിവച്ചത�ോ, (produced programme) നേരിട്ടുള്ളത�ോ 
(live prgramme) ആയ പരിപാടികള്‍ ക്യൂഷീറ്റും ഡി.പി. ഷീറ്റും പരിശ�ോധിച്ചാണ് അനൗണ്‍സര്‍ 
അനൗണ്‍സ്‌മെന്റ് നടത്തുന്നത്. ഒരു അനൗണ്‍സര്‍ അനൗണ്‍സ്‌മെന്റില്‍ ശ്രദ്ധിക്കേണ്ട കാര്യങ്ങള്‍ 
ചുവടെ ചേര്‍ത്തിരിക്കുന്നു.



24
വാല്യം 1  ലക്കം 1  സെപ്റ്റംബർ 2024 സെന്റ് ത�ോമസ് ക�ോളജ് പാലാ ഓട്ടോേണാമസ്PALAI   பாலை

ISSN No: 3049-0316

1. ഉച്ചാരണം  2. ശബ്ദനിയ�ണം  3. ശബ്ദഭംഗി  4. സ്വാഭാവികത  5. ഭാഷണശൈലി   
6. യുക്തിബ�ോധം  7. വ്യക്തിത്വം   8.  ലാളിത്യം  9. സ്വത�മനസ്സ്   10. ഭാഷാവൈദഗ്ധ്യം - ഇവ 
വിശദമായി പരിശ�ോധിക്കാം.

ഉച്ചാരണം

റേഡിയ�ോ അനൗണ്‍സ്‌മെന്റ് ഒരു കലയാണ്. അനൗണ്‍സറുടെ ഉച്ചാരണം 
മാതൃകാപരമായിരിക്കണം. ശ്രോതാക്കള്‍ അനൗണ്‍സറുടെ ഉച്ചാരണത്തെ ആധികാരികമായി 
ഉള്‍ക്കൊള്ളുന്നവരാണ്. മലയാളം മാതൃഭാഷയായതിനാല്‍ ഉച്ചാരണവൈകല്യം ന്യായീകരിക്കാന്‍ 
കഴിയില്ല. "മാതൃഭാഷയായതുക�ൊണ്ട് ശരിയായി ഉച്ചരിക്കാമെന്ന വിശ്വാസത്തോടെ 
മൈക്കിനുമുമ്പിലെത്തുന്ന അനൗണ്‍സർമാരില്‍ പലരും സാധാരണ വാക്കുകള്‍പോലും തെറ്റായി 
ഉച്ചരിക്കുന്നു'' (നാഗവള്ളി 1982:30). ഉച്ചാരണത്തില്‍ വേണ്ടത്ര ശിക്ഷണം ലഭിക്കുകയും ശ്രാവ്യവായന 
പരിശീലിക്കുകയും ചെയ്താല്‍ ഉച്ചാരണവൈകല്യത്തെ മറികടക്കാന്‍ കഴിയും. അതിഖരം, ഘ�ോഷം 
എന്നീ ദൃഢാക്ഷരങ്ങളിലെ കണ്ഠ്യം, താലവ്യം, മൂർദ്ധന്യം, ദന്ത്യം, ഓഷ്ഠ്യം, ഊഷ്മാക്കള്‍ എന്നിവ 
അനൗണ്‍സറുടെ ഉച്ചാരണത്തില്‍ ആശയക്കുഴപ്പം സൃഷ്ടിക്കാം. ഇത്തരം അക്ഷരങ്ങള്‍ കൃത്യമായി 
ഉച്ചരിച്ചില്ലെങ്കില്‍ അർത്ഥവ്യത്യാസം തന്നെ വന്നേക്കാം.

വിദ്യാർത്ഥി - വിധ്യാർത്ഥിയും, അധ്യാപകൻ - അദ്യാപകനും, വിദ്യാഭ്യാസം - വിധ്യാഭ്യാസം, 
േശ്രാതാവ് - സ്രോതാവും ആയി മാറിയാൽ അനൗൺസറുടെ കഴിവുകേടായും അശ്രദ്ധയായും 
വിലയിരുത്തും. അനൗണ്‍സ് െമന്റിനുള്ള കാര്യങ്ങൾ എഴുതിതയ്യാറാക്കി, അനൗണ്‍സ് െമന്റിനുമുമ്പ് 
മനസ്സിരുത്തി വായിച്ചാൽ വളരെ രസകരമായി അനൗൺസ് മെന്റ് നടത്താം.

ഭാഷാശുദ്ധിയാണ് നല്ല ഉച്ചാരണത്തിെന്റ അടിസ്ഥാനം. അതുെകാണ്ടുതന്നെ പ്രഖ്യാപകരെ 
പ്രക്ഷേപണകലയിേലക്ക് തെരഞ്ഞെടുക്കുേമ്പാൾതന്നെ ശബ്ദപരിശ�ോധന (audition) നടത്താറുണ്ട്. 
െതരഞ്ഞെടുപ്പിനുേശഷം പ്രത്യേക പരിശീലനവും നൽകിവരുന്നു. ഇനി അനൗൺസർ ശ്രദ്ധിേക്കണ്ട ചില 
വാക്കുകളും അതിന്റെ ശരിയായ ഉച്ചാരണവും ശ്രദ്ധക�ൊടുേക്കണ്ട അക്ഷരങ്ങളും താഴെ ക�ൊടുത്തിരിക്കുന്നു. 

    തെറ്റ്	      ശരി	 ശ്രദ്ധിക്കേണ്ട അക്ഷരം

വിധ്യാഭ്യാസം	 വിദ്യാഭ്യാസം	 ദ

അദ്യാപകന്‍	 അധ്യാപകന്‍	 ധ

സ്രോതാവ്	ശ്രോതാ വ്	 ശ

ബാരതം	 ഭാരതം	 ഭ

പടനം	 പഠനം	 ഠ

അഥിതി	 അതിഥി	ത ി

അധവ	 അഥവ	 ഥ

അനാസ്ത	 അനാസ്ഥ	 ഥ

അനുഗൃഹം	 അനുഗ്രഹം	 ഗ

അനുഷ്ടാനം	 അനുഷ്ഠാനം	 ഠ

അവദി	 അവധി	 ധ

അവസ്ത	 അവസ്ഥ	 ധ

ആഖാതം	 അഘാതം	 ഘ

ഐച്ചികം	 ഐച്ഛികം	 ച്ഛ

പരുപാടി	 പരിപാടി 	 ര (രി)

കലാവസ്തു	ക ലാവസ്ഥ	 ഥ

പ്രക്ഷേപണം	 പ്രക്ഷേപണം	ക്ഷ

സായാനം	സാ യാഹ്നം	 ഹ

ക്രോടീകരിക്കുക	ക്രോ ഡീകരിക്കുക	 ഢ

ഭരണകടന	 ഭരണഘടന	 ഘർ

കടം	 ഘടം (വാദ്യം)	 ഘ	

ശബ്ദലേഗനം	 ശബ്ദലേഖനം	 ഖ

ഉത്ഘാടനം	 ഉദ്ഘാടനം	 ദ

വിഭാകം	 വിഭാഗം	 ഗ

ഉപബ�ോക്താവ്	 ഉപഭ�ോക്താവ്	 ഭ

മഗിള	 മഹിള	 ഹ

ബംഗി	 ഭംഗി	 ഭ

അനൗണ്‍സ്‌മെന്റിന്റെ അടിസ്ഥാനം ഉച്ചാരണശേഷിയാണ്. അതു നഷ്ടപ്പെട്ടാല്‍ പ്രക്ഷേപണം 
തന്നെ പരാജയമായി മാറാം.

ശബ്ദനിയ�ണം

ശബ്ദത്തെ നിയ�ിച്ച് അനൗണ്‍സ് െമന്റ് നടത്തിയാല്‍ ശ്രോതാക്കളില്‍ ആശയങ്ങള്‍ 
വളരെ വേഗം സംവേദനം ചെയ്യപ്പെട്ടും. പറയേണ്ട കാര്യങ്ങള്‍ ഒറ്റ ശ്വാസത്തില്‍ പറഞ്ഞുതീര്‍ത്താല്‍ 
അനൗണ്‍സര്‍ എന്താണുദ്ദേശിച്ചതെന്ന് ശ്രോതാക്കള്‍ക്കു മനസ്സിലാവില്ല. വാക്കുകള്‍ സ്വാഭാവികമായ 
അകലം പാലിച്ചുക�ൊണ്ട് അക്ഷരങ്ങള്‍ കൃത്യമായി മനസ്സിലാക്കി ദീര്‍ഘ, ഹ്രസ്വസ്വരങ്ങള്‍ക്ക് വേണ്ട 
ഊന്നല്‍ നല്‍കിവേണം അനൗണ്‍സ്‌മെന്റ് നടത്തുവാന്‍.

ശബ്ദഭംഗി

അനൗണ്‍സ്‌മെന്റിലെ ശബ്ദഭംഗി ഒരു അനുഗ്രഹം തന്നെയാണ്. പക്ഷേ പ്രക്ഷേപണകലയ്ക്ക് 
അനുയ�ോജ്യമായ ശബ്ദം അനൗണ്‍സര്‍ക്ക് ഈ മേഖലയില്‍ കൂടുതല്‍ സാധ്യതകള്‍ നല്‍കുന്നു. ധാരാളം 
ആരാധകരെ ശബ്ദഭംഗിക�ൊണ്ട് നേടാനും ശ്രോതാക്കളെ പരിപാടികളിലേക്ക് ആകർഷിക്കാനും 
കഴിയുന്നു. എന്നാല്‍ കേള്‍ക്കാന്‍ ഇമ്പമുള്ള ശബ്ദമുണ്ടായതുക�ൊണ്ടുമാത്രം കാര്യമില്ല, അത് ഭംഗിയായി 
അവതരിപ്പിക്കാനും കഴിയണം. അനുയ�ോജ്യമായ ശബ്ദമുണ്ടെങ്കില്‍ നിരന്തരപരിശിലനത്തിലൂടെ മികച്ച 
പ്രക്ഷേപകനാകാം.

സ്വാഭാവികത

അനൗണ്‍സ്‌മെന്റില്‍ കൃത്രിമത്വം നിറഞ്ഞ ഭാഷാപ്രയ�ോഗം അഭികാമ്യമല്ല. "ഏച്ചുകെട്ടിയാല്‍ 
മുഴച്ചിരിക്കും'' എന്നതുപ�ോലെ കേള്‍ വിക്കാർക്ക് അര�ോചകമായിരിക്കും അത്. സ്വാഭാവികശബ്ദമാണ് 
അനൗണ്‍സര്‍ക്ക് അനൗണ്‍സ് െമന്റില്‍ വേണ്ടത്. സ്വാഭാവികത വ്യക്തിത്വത്തെ നിലനിര്‍ത്തും. എഴുതി 
തയ്യാറാക്കിയ അനൗണ്‍സ്‌മെന്റ് ന�ോക്കിവായിക്കുന്ന പ്രതീതി ജനിപ്പിക്കാതെ, ഗ�ൌരവം വെടിഞ്ഞ് 
തികച്ചും സ്വാഭാവികമായി വായിച്ചാല്‍ ശ്രദ്ധിക്കപ്പെടും. പുരുഷശബ്ദം മുഴക്കമുള്ള ശബ്ദമാകണമെന്ന് 
വാശിപിടിച്ചു ശബ്ദത്തെ കൃത്രിമമായി കടുപ്പിച്ചാല്‍ അനൗണ്‍സ്‌മെെന്റ് പരാജയമാകും. സ്വാഭാവികത 
എന്നും നിലനില്‍ക്കുന്നതാണ്.

ഭാഷണശൈലി

ശ്രോതാക്കളെ ആകര്‍ഷിക്കുന്ന ഭാഷണശൈലിയായിരിക്കണം അനൗണ്‍സറുടേത്. വിരസത 
ത�ോന്നുന്ന ആഖ്യാനം റേഡിയ�ോ ഓഫ് ചെയ്യാന്‍ ശ്രോതാക്കളെ പ്രേരിപ്പിക്കും. എന്നാല്‍ ആകര്‍ഷകമായി 
അനൗണ്‍സ്‌മെന്റ് നടത്തുന്ന അനൗണ്‍സറുടെ പരിപാടികള്‍ മുടങ്ങാതെ ശ്രോതാക്കള്‍ കേള്‍ക്കും. 
ശബ്ദസ�ൌകുമാര്യം, സ്വാഭാവിക സ�ൌഹൃദഭാവം എന്നിവ ആകര്‍ഷണമായ ഭാഷണശൈലിക്ക് 
പിന്‍ബലമായി നില്‍ക്കുന്നു.

യുക്തിബ�ോധം

മികച്ച ശബ്ദവും അവതരണവും ഉണ്ടെങ്കിലും യുക്തിബ�ോധം അനൗണ്‍സറില്‍ ഇല്ലെങ്കില്‍ 
പ്രക്ഷേപണത്തില്‍ തടസ്സം നേരിടാം. ട്രാന്‍സ്മിഷന്‍ ബൂത്തിലെ കമ്പ്യൂട്ടറില്‍ ക്യൂഷീറ്റും ഡി.പി.
ഷീറ്റും പരിശ�ോധിച്ച് പരിപാടികള്‍ ക്രമീകരിച്ച് പ്രക്ഷേപണം നടത്തുമ്പോള്‍ വൈദ്യുതിനിലച്ചാല്‍ 
ഉടന്‍ തന്നെ നിയ�ണാലയവുമായി ബന്ധപ്പടുവാനും, പ്രക്ഷേപണത്തിനായി തെരഞ്ഞെടുത്ത 
കമ്പ്യൂട്ടറിന്റെ പ്രവര്‍ത്തനം നിലച്ചുപ�ോയാല്‍ മറ്റ് കമ്പ്യൂട്ടറില്‍ നിന്ന് ഫില്ലര്‍ പ്രക്ഷേപണം ചെയ്യവാനുള്ള 
യുക്തിബ�ോധം അനൗണ്‍സര്‍ക്കുണ്ടായിരിക്കണം. തുടര്‍ന്ന് പ്രക്ഷേപണത്തില്‍ തടസ്സം നേരിട്ടതില്‍ 
ഖേദം പ്രകടിപ്പിക്കുവാനും കഴിയണം. പ്രക്ഷേപണം നടക്കുന്ന പരിപാടി ട്രാന്‍സ്മിഷന്‍ ബൂത്തില്‍ 
സ്ഥാപിച്ചിരിക്കുന്ന ശബ്ദപേടകത്തില്‍ നിന്ന് അനൗണ്‍സർക്കു കേള്‍ക്കുവാന്‍ സ�ൌകര്യമുള്ളതിനാല്‍ 
പരിപാടിക്കിടയില്‍ ശബ്ദവ്യതിയാനം സംഭവിച്ചാല്‍ കണ്‍സോളിലെ ഫെഡര്‍ അനുയ�ോജ്യമായ 
രീതിയില്‍ ക്രമീകരിച്ച് പ്രക്ഷേപണം സുഗമമായി മുന്നോട്ടുക�ൊണ്ടുപ�ോകുവാന്‍ സാധിക്കണം. പ്രക്ഷേപണ 
സമയത്ത് ട്രാന്‍സ്മിഷന്‍ ബൂത്തില്‍ അനൗണ്‍സര്‍ മാത്രമുള്ളതിനാല്‍ യുക്തിബ�ോധത്തോടെ കാര്യങ്ങള്‍ 
ചെയ്യാന്‍ കഴിവുണ്ടായിരിക്കണം.

വ്യക്തിത്വം

വ്യക്തിത്വം ഉള്ളവരായിരിക്കണം അനൗണ്‍സര്‍. അനൗണ്‍സറെ വ്യത്യസ്തരാക്കുന്നതും 
വ്യക്തിവൈശിഷ്ട്യംതന്നെ. ശബ്ദം, അവതരണം, ആഖ്യാന ശൈലി എന്നിവ അനൗണ്‍സറുടെ 
വ്യക്തിത്വത്തെ കൃത്യമായി അടയാളപ്പെടുത്തുന്നു. ശ്രോതാക്കളുടെ മനസ്സില്‍ സ്ഥാനം പിടിക്കാന്‍ 
വ്യക്തിത്വം ഏറെ സഹായിക്കുന്നു.

ലാളിത്യം

സൗഹൃദപരമായി ലാളിത്യം നിറഞ്ഞ ആഖ്യാനം ശ്രോതാക്കളെ പരിപാടികളിലേക്ക് 
ആകര്‍ഷിക്കും. ധാര്‍ഷ്ട്യം നിറഞ്ഞ സ്വരത്താല്‍ അനൗണ്‍സ്‌മെന്റ് നടത്തുന്ന അനൗണ്‍സര്‍ക്ക് 
പ്രക്ഷേപണകലയില്‍ ചുവടുറപ്പിക്കാന്‍ കഴിയില്ല.

സ്വത�മനസ്സ്

അങ്ങേയറ്റം സ്വത�മനസ്സോടെ ട്രാന്‍സ്മിഷന്‍ ബൂത്തിലെ മൈക്രോ ഫ�ോണിന് മുമ്പില്‍ 
ഇരുന്നെങ്കില്‍ മാത്രമെ വിജയകരമായി അനൗണ്‍സ്‌മെന്റ് നടത്താന്‍ കഴിയു. വ്യക്തികള്‍ എന്ന 
നിലയില്‍ മാനസികമായി പ്രശ്നങ്ങള്‍ ഉണ്ടാവാം. എന്നാല്‍ അത് അനൗണ്‍സ്‌മെന്റിന് തടസ്സമാവരുത്. 
മാനസികസമ്മര്‍ദ്ദങ്ങള്‍ ഉച്ചാരണത്തില്‍ പ്രകടമാവുകയും ഉയര്‍ന്ന സ്വീകരണശേഷിയുള്ള 
മൈക്രോഫ�ോണുകള്‍ അത് ഒപ്പിയെടുക്കുകയും അനൗണ്‍സ്‌മെന്റ്  പരാജയപ്പെടുകയും ചെയ്യം. അതുക�ൊണ്ട് 
സ്വത�മനസ്സോടെയായിരിക്കണം ട്രാന്‍സ്മിഷന്‍ ബൂത്തിലേക്ക് കയറാന്‍. പ്രക്ഷേപണസമയത്തിന് 
വളരെ മുമ്പ് ട്രാന്‍സ്മിഷന്‍ ബൂത്തിലെത്തുകയും ക്യൂഷീറ്റും, ഡി.പി. ഷീറ്റും പരിശ�ോധിച്ച് കമ്പ്യൂട്ടറില്‍ 
പരിപാടികള്‍ തയ്യാറാക്കി വച്ചാല്‍ സമ്മര്‍ദ്ദങ്ങളില്ലാതെ അനൗണ്‍സ്‌മെന്റ്  നടത്താന്‍ കഴിയും.

ഭാഷാവൈദഗ്ധ്യം

ഒന്നിലധികം ഭാഷകള്‍ കൈകാര്യം ചെയ്യാനുള്ള കഴിവ് അനൗണ്‍സര്‍ക്കുണ്ടായിരിക്കണം. 
ഭാഷാവൈദഗ്ധ്യം ഉള്ള അനൗണ്‍സര്‍ക്ക് അനൗണ്‍സ്‌മെന്റില്‍ ശ�ോഭിക്കാന്‍ കഴിയും. മാതൃഭാഷ 
കൂടാതെ മറ്റ് ഭാഷകള്‍ പ്രയ�ോഗിക്കേണ്ടിവന്നേക്കാം. ലൈവ് ഫ�ോണ്‍ഇന്‍ പരിപാടിയില്‍ മറ്റു 
ഭാഷകള്‍ സംസാരിക്കുന്ന ശ്രോതാക്കള്‍ വിളിച്ചാല്‍ അനൗണ്‍സര്‍ മറുപടി പറഞ്ഞ് പരിപാടി മുമ്പോട്ട് 
ക�ൊണ്ടുപ�ോകേണ്ടതുണ്ട്.

ഒരു നിലയത്തിന്റെ പ്രതിനിധിയായി നില്‍ക്കുന്ന അനണ്‍സര്‍ എത്തു ക�ൊണ്ടും ഒരു 
മാതൃകയായിരിക്കണം. ഓര�ോ നിലയങ്ങളും ഒന്നോ രണ്ടോ വര്‍ഷം കൂടുമ്പോള്‍ താല്‍ക്കാലിക 
ശബ്ദകലാകാരന്മാരുടെ പാനല്‍ തയ്യാറാക്കാറുണ്ട്. എഴുത്ത് പരീക്ഷ, ശബ്ദപരിശ�ോധന, അഭിമുഖം 
എന്നിവ നടത്തിയാണ് പാനല്‍ തയ്യാറാക്കുന്നത്. അനൗണ്‍സ്‌മെന്റ്, നിര്‍മ്മാണം എന്നിവയിലാണ് 
ഇവര്‍ പ്രവര്‍ത്തിക്കുന്നത്. ഓര�ോ നിലയത്തിനുകിഴിലും 30 ല്‍ കുറയാത്ത താല്‍ക്കാലിക കലാകാരന്മാര്‍ 
പ്രക്ഷേപണകലയുമായി ബന്ധപ്പെട്ടുനില്‍ക്കുന്നു.

പ്രക്ഷേപണകലയില്‍ അനൗണ്‍സര്‍ക്കുണ്ടായിരിക്കേണ്ട ഗുണങ്ങളുടെ രേഖീയ മാതൃക ചുവടെ 
ചേര്‍ക്കുന്നു.

പറയുക, കേള്‍ക്കുക എന്ന കേവല പ്രക്രിയകള്‍ക്ക് അപ്പുറം ശബ്ദത്തിന്റെ സ�ൌന്ദര്യബ�ോധത്തെ 
തിരിച്ചറിഞ്ഞുക�ൊണ്ട് പ�ൊതുമണ്ഡലത്തിന്റെ സാംസ്‌കാരിക ഭൂമികയില്‍ റേഡിയ�ോ എങ്ങനെയാണ് 
ചലനം സൃഷ്ടിക്കുന്നതെന്നു കൃത്യമായി അടയാളപ്പെടുത്താന്‍ പ്രക്ഷേപണകലയുടെ ഉള്ളിലേക്ക് 
ആഴ്ന്നിറങ്ങേണ്ടതുണ്ട്. ശബ്ദത്തിന്റെ രൂപഭാവങ്ങള്‍ വിഭവങ്ങളായി ശ്രോതാക്കളില്‍ എത്തുമ്പോള്‍ 
പ്രക്ഷേപണകല പൂര്‍ണ്ണമാകുന്നില്ല. അതിന് വിജയകരമായ സംവേദനശേഷി കൈവരിക്കാന്‍ 
കഴിഞ്ഞെങ്കില്‍ മാത്രമേ പൂര്‍ണ്ണമാകൂ.

കുറിപ്പുകള്‍
1.	ക് യൂഷീറ്റ്:  ക്യൂഷീറ്റ് എന്നാല്‍ സൂചനച്ചാര്‍ട്ടാണ്. നിലയം (radio station) ഒരു ദിവസം പ്രക്ഷേപണം 

ചെയ്യേണ്ട പരിപാടികളെക്കുറിച്ചുള്ള പൂര്‍ണ്ണവിവരങ്ങളാണ് ക്യൂഷീറ്റില്‍ രേഖപ്പെടുത്തിയിട്ടുള്ളത്. 
പരിപാടികളുടെ പേര്, സമയദൈര്‍ഘ്യം, നിർവഹണ വിവരങ്ങള്‍, പ്രക്ഷേപണം ചെയ്യേണ്ട 
സമയം എന്നിവ കൃത്യമായി സൂചനച്ചാര്‍ട്ടില്‍ ഉള്‍ക്കൊള്ളിച്ചിരിക്കുന്നു. പ്രഭാത-മദ്ധ്യാഹ്ന, 
സായാഹ്ന പ്രക്ഷേപണങ്ങള്‍ പ്രത്യേകം തിരിച്ചുക�ൊണ്ടാണ് സൂചനച്ചാര്‍ട്ട് തയ്യാറാക്കുന്നത്.

2.	 ഡി.പി. ഷീറ്റ്: ഡി.പി ഷീറ്റ് എന്നാല്‍ ദിവസപരിപാടികളുടെ ചാര്‍ട്ടാണ്. എന്നാല്‍ പരിപാടി 
കളെക്കുറിച്ചുള്ള വിവരങ്ങള്‍ അല്ല ഡി.പി ഷീറ്റില്‍ രേഖപ്പെടുത്തുന്നത്. പരിപാടികള്‍ക്കിടയില്‍ 

സ്വാഭാവികത

ഭാഷണശൈലി

വ്യക്തിത്വം സ്വത�മനസ്സ്

ലാളിത്യം

യുക്തിബ�ോധംഅന�ൌണ്‍സർ

ശബ്ദനിയ�ണം

ഉച്ചാരണം ശബ്ദഭംഗി

ഭാഷാവൈദഗ്ധ്യം

പ്രക്ഷേപണം ചെയ്യേണ്ട പരസ്യങ്ങളുടെ വിവരങ്ങളാണ് ക�ൊടുക്കുന്നത്. നിലയത്തില്‍ പരസ്യ 
പരിപാടികള്‍ക്കുവേണ്ടി ഒരു വിഭാഗം തന്നെയുണ്ട്. ഇത് വാണിജ്യപ്രക്ഷേപണകേ�മായി 
നിലയത്തോട് ചേര്‍ന്നുനില്‍ക്കുന്നു. ഓര�ോ സെക്കന്റിലും നിശ്ചിത തുക പരസ്യകമ്പനിയില്‍ നിന്ന് 
ഈടാക്കിയാണ് പരസ്യങ്ങള്‍ പ്രക്ഷേപണം ചെയ്യുന്നത്. ശ്രോതാക്കള്‍ കൂടുതല്‍ കേള്‍ക്കുന്ന 
പരിപാടികള്‍ക്കിടയില്‍ പരസ്യം പ്രക്ഷേപണം ചെയ്യണമെങ്കില്‍ സെക്കന്റിന് കൂടുതല്‍ തുക 
നല്‍കേണ്ടി വരും. ഇവ കൂടാതെ സ്‌പ�ോണ്‍സര്‍ഷിപ്പ് (ചില പരിപാടികള്‍ക്ക് പരസ്യകമ്പനിക്കാര്‍ 
പ്രത്യേക തുക നല്‍കി പ്രക്ഷേപണം ചെയ്യന്ന രീതി) പരിപാടികളുടെ വിവരങ്ങളും 
ഉള്‍ക്കൊള്ളിച്ചിരിക്കുന്നു. പരസ്യവിവരം, സമയദൈര്‍ഘ്യം ഏത് പരിപാടിക്കിടയിലാണ് 
പരസ്യം പ്രക്ഷേപണം ചെയ്യേണ്ടത് തുടങ്ങിയവ കൃത്യമായി ചാര്‍ട്ടില്‍ രേഖപ്പെടുത്തിയിരിക്കുന്നു. 
അനൗണ്‍സര്‍ ഏറെ ശ്രദ്ധയ�ോടെ കൈകാര്യം ചെയ്യേണ്ട ഒന്നാണ് ഡി.പി ഷീറ്റ്.

3. 	 ഫില്ലര്‍: പ്രക്ഷേപണത്തില്‍ ഫില്ലര്‍ ഉപയ�ോഗം ശൂന്യത നികത്തുക എന്ന അര്‍ത്ഥത്തിലാണ് 
പ്രയ�ോഗിക്കുന്നത്. പ്രക്ഷേപണസമയത്ത് തടസ്സം നേരിട്ടാല്‍ ഉടന്‍തന്നെ തയ്യാറാക്കി 
വച്ചിരിക്കുന്ന വാദ്യോപകരണസംഗീതങ്ങള്‍ പ്രക്ഷേപണം ചെയ്തു് പ്രശ്‌നം പരിഹരിക്കുന്ന 
രീതിയാണിത്.

4.	കണ്‍സോള്‍ : ട്രാന്‍സ്മിഷന്‍ബൂത്തില്‍ സ്ഥാപിച്ചിരിക്കുന്ന ഇലക്ട്രോണിക്‌സ് മിക്‌സിങ്ങ് 
ഡെസ്‌ക്കാണ് കണ്‍സോള്‍. മൈക്രോഫ�ോണും കംമ്പ്യൂട്ടറും കണ്‍സോളുമായി 
ബന്ധിപ്പിച്ചിരിക്കുന്നു. ട്രാന്‍സ്മിഷന്‍ബൂത്തിലെ പ്രധാന ഉപകരണം കണ്‍സോളാണ്.  കണ്‍സോള്‍ 
ഓണ്‍ ചെയ്‌തെങ്കിലെ പ്രക്ഷേപണം തുടങ്ങാന്‍ കഴിയൂ.

5.	ഫെ ഡര്‍: കണ്‍സോളിലെ ഓണ്‍, ഓഫ് സംവിധാനമാണ് ഫെഡര്‍. അനൗണ്‍സര്‍ക്ക് 
മൈക്രോഫ�ോണിലൂടെ അനൗണ്‍സ്‌മെന്റ്  നടത്തുന്നതിനും കമ്പ്യൂട്ടർവഴി പരിപാടികള്‍ 
പ്രക്ഷേപണം ചെയ്യുന്നതിനും കണ്‍സോളിലെ ഫെഡര്‍ ഓണ്‍ ചെയ്യേണ്ടതുണ്ട്. 
മൈക്രോഫ�ോണുകള്‍, പരിപാടികള്‍ സൂക്ഷിച്ചിരിക്കുന്ന കമ്പ്യൂട്ടർ, നിയ�ണാലയവുമായി 
ബന്ധപ്പെടാനുള്ള സംവിധാനം തുടങ്ങിയവ കണ്‍സോളുമായി ബന്ധിപ്പിച്ചിരിക്കുന്നതിനാല്‍ 
പ്രസ്തുത ആവശ്യങ്ങള്‍ക്കനുസരിച്ചുള്ള ഫെഡറുകള്‍ കണ്‍സോളില്‍ ഉണ്ടായിരിക്കും. പ്രക്ഷേപണം 
ചെയ്യന്ന പരിപാടികളുടെ ശബ്ദക്രമീകരണം നടത്തുന്നതും ഫെഡര്‍ മുഖേനയാണ്

ഇന്ദിര കെ.ആര്‍., 2015 റേഡിയോ നാടകം:  അരങ്ങും അണിയയും, കേരള സംഗീതനാടക അക്കാദമി, തൃശൂര്‍.
നാഗവള്ളി ആര്‍.എസ് കുറുപ്പ്, 1982, പ്രക്ഷേപണകല, നാഷണല്‍ ബുക്ക്സ്റ്റാള്‍, ക�ോട്ടയം.
നാരായണന്‍ വി.കെ., 2000, ഭാഷയും മാധ്യമവും, കേരള ഭാഷാ ഇന്‍സ്റ്റിറ്റ്യൂട്ട്, തിരുവനന്തപുരം.
പത്മനാഭന്‍ നായര്‍ കെ., 1983, റേഡിയ�ോ തരംഗം, നാഷണല്‍ ബുക്ക്സ്റ്റാള്‍, ക�ോട്ടയം.
പത്മനാഭപിള്ള ശ്രീകണ്‌ഠേശ്വരം, 1923, ശബ്ദതാരാവലി, ഭാസ്‌കര പ്രസ്സ്, തിരുവനന്തപുരം.
പ്രഭാകരന്‍ ടി.ടി (എഡി.), 2016, റേഡിയ�ോ നാടകപ്രസ്ഥാനം, കേരള സംഗീത നാടകഅക്കാദമി തൃശൂര്‍.
പ്രഭാകരന്‍ എന്‍., 2003, ദൃശ്യ-ശ്രവ്യമാധ്യമങ്ങള്‍, കേരള ഭാഷാ ഇന്‍സ്റ്റിറ്റ്യൂട്ട്, തിരുവനന്തപുരം.
നാരായണ ഭട്ടതിരി ഇ.പി., 2016, സംസ്കൃത മലയളം നിഘണ്ടു, ഡി.സി. ബുക്സ്, ക�ോട്ടയം

